Ziyarar Babban Mukaddashin Mataimakin
Sakatare Robert Jackson

Daga hagu zuwa dama, Ambassador James Entwistle ne, sai Ministan Makamashi, Farfésa
Chinedu Nebo da kuma Babban Mukaddashin Mataimakin Sakatare, Robert Jackson, a lokacin da
suka kai ziyara a ma’aikatar makamashi. Idika Onyukwu ne ya dauko hoton.

Babban Mukaddashin Mataimakin Sakataren Gwamnatin Amirka, Robert Jackson ne, da ya kawo
ziyara, yake musayar Kyaututtuka da Shugaban Hukumar Zabe, ta Kasa, INEC, Farfesa Attahiru
Jega, a Birnin Abuyja, a ranar 29 ga watan Oktobar 2014. Idika Onyukwu ne ya dauko hoton.

Kamar yadda babban zaben 2015, ke Karatowa, ya sa Babban MuKaddashin
Mataimakin Sakataren Amirka, Robert Jackson, (PDAS), mai kula da Harkokin
Afrika, ya kammala ziyararsa, kwanan nan, ta rangadin Nijeriya, inda ya sadu da
wakilan gwamnati da na harkokin kasuwanci da Kungiyoyi, da nufin Karfafa ci
gaban Kawancen dake tsakanin Nijeriya da Amirka.



A ranar 28 ga watan Oktoba, PDAS Jackson, ya sadu da Shugaban Hukumar Zabe,
INEC, Farfesa Attahiru Jega, ya kuma tantauna kan shirin hukumar na gudanar da
babban zaben, a 2015.

A cikin jawabinsa, PDAS Jackson, ya tabbatar wa Shugaba Jega da taimakon
Amirka, game da gudanar da zaben gaskiya da adalci, da kuma babu tsangwamar da
jama’ar Nijeriya ke bukata a 2015. “Gwamnatinmu ta dukufa ga taimakawa, a
babban zaben dake zuwa, kuma muna goyon bayan Nijeriya ga gudanar da zaben
gaskiya da adalcin da ba shi da tashin hankali,” in ji Jackson.

A Ma’aikatar Makamashi kuwa, PDAS Jackson ya sadu da Farfesa Chinedu Nebo,
domin tantaunawa game da bukatun harkokin makamashin Nijeriya, kamar yadda
suke amfanar da Tunanin Shugaba Obama Dangane da Samar da Wutar Lantarki a
Afrika, wani sabon yunKurin inganta abinda ke Kara Karfi a karkara da kuma
taimaka wa hanyoyin KirKiro da Karin Karfin wutar lantarkin da ta saba tallafa wa
shirye-shiryen dake da amfani da kuma dorewar al’amurra.

PDAS Jackson ya kuma yi tarurruka da shugabannin jam’iyyun All Progressives’
Congress, APC, da na Peoples’ Democracy Party, PDP. A wadannan tarurrukan,
PDAS Jackson, ya canja yawu kan irin yadda jam’1yyun siyasar za su iya taimakawa
da kuma Karfafa mulkin demokradiya, a Nijeriya, ta hanyar gudanar da zaben
gaskiya da adalcin da ba shi da tashin hankali, a 2015.

Har ila yau, PDAS Jackson ya ziyarci birnin Lagos, domin saduwa da wakilan
harkokin shakatawa, da tsofaffin shirin musayar dalibai, na gwamnatin Amirka, da
kuma ‘yan kasuwar Nijeriya. Domin ganin hotunan ziyarar ta PDAS Jackson, a
Nijeriya, a budo shafin yanar-gizo mai suna:
https://www.flickr.com/photos/usembassynigeria/

